
Onmatige eet en drink is skadelik vir die siel. Oor
die ware vas

207 Beide, en nog baie ander wat saam
geluister het na die uitleg van die engel, is
baie verbaas en Petrus vra aan My: “Meester, hoe is dit
met wat die dienaar van JonaEl nou vertel het? Dit klink
tog 'n bietjie vreemd! Hoe kan die liggaam gevoed word

met die afval van die siel? Het die siel dan ook 'n maag
en uiteindelik selfs "'n anus?”

[2] Ek antwoord: “Die engel het volledig die waarheid
gepraat; dit is so. Daarom word die siel self deur
swelgery en brassery, sinlik en materieel; sy word oorlaai
en die liggaam kan nie al die afval van die siel opneem
nie, met die gevolg dat die afval in die siel bly. Dit bedruk
en beangstig haar so dat sy dan allerlei middele en
maniere soek om die oormatige en opgehoopte afval te
verwyder. En hierdie maniere bestaan dan uit allerlei
ontug, hoerery, owerspel en dergelike.

[3] Maar omdat die siel daarvan ‘n sekere lusprikkel
ondervind, word sy vervolgens steeds wellustiger en
wellustiger en rig haarself daarna nog meer op swelgery
en brassery, en sy word uiteindelik algeheel sinnelik en in
geestelike sake van die lewe volkome duister, daardeur
hard, gevoelloos en ten slotte sleg, trots en
hoogmoedig.

[4] Wanneer so 'n siel haar geestelike waarde op grond
van die nou aangegewe lewenswyse verloor het, en ook
noodwendig moes verloor, en daardeur geestelik dood-
gegaan het, begin sy letterlik uit haar afval “n troon op
te rig, en ten slotte stel sy haar eer daarin, en is sy daar
trots op dat sy so 'n groot hoeveelheid afval bevat.

[5] Ek sé vir julle: Al die mense wat in hierdie wéreld 'n
welgevalle het in wat hulle begeerlikheid behaag, sit as
siel tot oor hulle 0é en ore in die dikke afval, en is
daarom geestelik algeheel doof en blind, en wil nie
meer dit sien en hoor en begryp wat hulle sou kon
gehelp het nie.

[6] Wees daarom altyd matig met eet en drink, sodat
julle siel nie siek word en te gronde gaan in haar afval!”

[7] Petrus lyk baie onseker en sé: “Meester, as dit so is,
waar geen twyfel aan is nie, dan behoort mens dus
liewer te vas as te eet?”

[8] Ek antwoord: “Wie op die regte tyd vas, doen beter as
diegene wat voortdurend swelg en bras; maar tog is daar
verskil tussen vas en vas! Die juiste en egte vas bestaan
daaruit dat mens homself van alle sondes weerhou, en
dat mens homself ten opsigte van al die wéreldse dinge
met al die mag self verloén, sy folterpaal op homself
neem en op hierdie wyse My navolg, sonder om met eet
en drink al te angstig te wees, maar ook sonder om meer
te gebruik as wat noodsaaklik is en te gaan swelg; al die
ander vas het weinig of geen sin.

[9] Want daar is mense wat deur 'n bepaalde kastyding
van hulle liggaam die geesteswéreld wil binnedring, en
dan daardeur die krag van die natuur wil bedwing; dit het

nie net geen nut vir die siel nie, maar is ook baie skadelik.
Die siel val dan as 'n halfryp vrug van die boom van die
lewe af, waarvan die lewenskern altyd verrot, hol, leeg
en dus dood is.

[10] Sulke kastydings en vas is dus geen deug nie, maar 'n
buitengewoon growwe sonde!

[11] Wie daarom volgens die ware orde wil lewe, moet
net so lewe as wat Ek leef, en homself leer om so te
lewe, dan sal hy ook die vrug des lewens in homself tot
bloei sien kom en ryp sien word. Daarin sal daar geen
dooie, maar 'n volkome lewende kern vorm vir die
toekomstige Ewige Lewe in die gees, en dit sal homself
ordelik en voorspoedig ontwikkel tot 'n lewende self-
bewussyn. Nou weet julle ook in hierdie opsig wat daar
heeltemal volgens die goddelike ordening gedoen moet
word; tree daarvolgens op, dan sal julle die lewe in julle
hé!

[12] Maar nou begin die sonstrale meer en meer aan
krag te wen; daarom trek ons ons van die heuwel af
terug in die skaduryke tuin, en jy Matthéls, as My
skrywer, kan nou jou skryfvelle orden en die aanteken-
inge van die gebeure en die leringe op 'n ietwat
uitvoeriger manier opskrywe. Maar ons gaan nou bietjie
rus!”

Aardbewing, storm en onweer

208 Ons verlaat daarop die heuwel en begewe
ons onder die skaduryke bome in. Daar
was ‘n lekker stuk gras onder 'n wydvertakte vyeboom
waarop Ek gaan sit en slaap; en al die ander in My
omgewing, selfs Mirjam, gaan ook sit en raak aan die
slaap. Slegs JonaEl, Jairus en Matthéus sit by 'n tuintafel,
waar Matthéis sy skryfvelle begin orden, en die engel
van JonaEl en Jairus hom op “n aantal onvolledighede
Wwys.

[2] Teen die middag bemerk Baram, wat homself
intussen saam met Kisjonah op die skip bevind, dat daar
in 'n westelike rigting besonder swaar onweerswolke bo
die horison begin saampak, en dat die waterspieél steeds
gladder en gladder word, wat "n sekere teken is dat daar
baie gou 'n verskriklike onweer, vergesel deur "n aard-
bewing aan die kom is.

[3] Daarop laat Baram al die eetware uit die skip haal en
die skip so stewig moontlik aan die oewer vaslé; en
skaars was Baram met die werk klaar, of mens sien die
water al in die verte tot 'n ongelooflike hoogte oprys!

[4] Toe sé Kisjonah: “Ons sal die Meester en Sy leerlinge
moet wakker maak; want as die water sé hoog is, so
hoog as wat ek dit nog nooit voorheen gesien het nie,
dan kan die meer dalk die hele tuin oorstroom en
boonop kan die slapendes beseer word! Dit is ook nog
moontlik dat die skip heeltemal op die oewer geslinger
word.”

[5] Baram sé: “Ja vriend, as die Meester hierdie keer die
storm nie aan bande |é nie, dan sal dit onbeskryflike




skade kan aanrig! Maar ek vertrou op die Meester; Hy sal
ons beslis nie te gronde laat gaan nie! En ek glo dat
solank Hy rustig slaap, ons van die komende storm wat
binne enkele oomblikke hier sal wees, weinig of niks te
vrese het nie; maar laat ons tog gou na Hom toe gaan en
Hom op die komende storm wys!”

[6] Vervolgens hardloop die twee saam met die
skeepsbemanning na My toe en probeer om My wakker
te maak; maar Ek ontwaak nie, want daar het Ek 'n goeie
rede voor en die engel kom na hulle toe en sé: “Laat
Hom rus en wek Hom nie; want Hy slaap juis vanweé die
noodsaaklike storm. Uit wat direk daarna gaan gebeur,
sal blyk wat die doel van die storm was!”

[7] Kisjonah sé: “Maar wat moet ons dan doen as die
huishoé golwe uit die meer in "n rasende vloed selfs oor
my tuin gaan spoel?”

[8] Die engel sé: “Wees oor ander dinge besorg! Dink u
dan dat die Meester, hoewel jy Hom sien slaap, nie van
die storm weet nie?! Kyk! So wil Hy dit en daarom gebeur
dit so. Wees dus kalm!”

[9] Kisjonah vra: “Ken jy die rede?” Die engel antwoord:
“Ook as ek dit sou weet, dan mag ek dit u tog nie sé
voordat die Meester dit goedkeur nie; vra dus niks meer
nie en bly kalm, sonder vrees en angs; dit wat kom sal u
almal se oé open!”

[10] Na hierdie woorde van die engel, wat daarna baie
rustig vir Matthéis help om sy velle op die juiste manier
te orden, word Kisjonah kalm en Baram sé: “Ek moet
openlik erken dat ek nog nooit voorheen in my lewe 'n
dreigender storm gesien het as dié een nie, wat nou
enige oomblik skyn los te bars; maar ek het ook nog
nooit onverskilliger en met minder vrees na "n storm
soos na hierdie een gekyk nie! Kyk daar! Dit sal by 'n
matige wind skaars nog ‘n kwartier neem vanaf die
inham tot hier, wat jy ook gemaklik binne daardie tyd kan
roei! Die storm moet binne "n paar oomblikke hier wees!

[11] Maar let op, die verskriklike golwe beweeg in die
lengterigting van die meer, ek sou sé 'n kwartier buite
die inham reg in die rigting van Sibarah en lyk soos
drywende berge wat elke oomblik deur duisend bliksems
verpletter word! En tog is die inham nog so rustig dat jy
moeiteloos sowel die rand van die storm as die oewer
duidelik kan sien; dit is beslis 'n baie seldsame
verskynsell Ek moet toegee: as jy met 'n baie rustige
gemoed daarna kan kyk, dan is dit in alle erns 'n
seldsame, uitermate verhewe en pragtige gesig. Maar vir
diegene wat hulleself moontlikerwys buite op die
stormagtige meer bevind, sal dit wel anders moet wees
as vir ons hier aan die spieélgladde baai!

[12] In die geheel sal dit miskien nog 'n halfuur wees tot
aan die afgryslik-lykende storm se einde, en tog kom die
dreunings van die donder magtig hierheen aangerol!
Daar aan die kant van die storm moet jy beslis doof
daarvan word! Nou voel ek ook ‘n behoorlike aardskok!
Merk jy niks daarvan nie?”

[13] Kisjonah sé: “O ja, ek wou jou juis daarop wys, maar
dat my inham by dit alles nog so baie rustiger bly as
anders, dit is "'n buitengewone wonder! Want ek weet

maar al te goed wat vir 'n heillose spektakel hier kan
ontstaan as dit eenmaal begin. Maar die water is binne,
en ‘n behoorlike stuk buite, die inham nog steeds
volkome rustig. Maar luister eers, die bewe van die aarde
word hewiger! As die huise maar nie daardeur beskadig
word nie! Nou ontdek ek ook baie merkwaardige
sirkelbewegings in die inham, en ook buite die inham
begin die springgety al sigbaar te word; dit sal nou nie
lank meer op homself laat wag nie! Nou, in die naam van
die Meester! Daar kan ons niks ergers oorkom as dat ons
ons aardse lewe daardeur inskiet nie, laat dus maar
gebeur wat daar moet gebeur; die Meester en Sy engel is
immers by ons! Maar dit is 'n skrikwekkende gesig! Die
Meester sy al die sondaars barmhartig!”

[14] Nou word ook die baai onrustig. Harde windstote
gier deur die bome en tallose bliksemstrale skiet deur die
inkswarte wolke. Met onvoorstelbare harde lawaai
ontlaai verskeie bliksems hulleself in die inham en
veroorsaak ‘n heftige, na alle kante bruisende, skuim;
maar geen reéndruppel val nog uit die gloeiende wolk
nie. Daar slaan "n bliksem in die heuwel waar ons die nag
deurgebring het; die oorverdowende lawaai van die
bliksem wek almal uit hulle rustige slaap uit, behalwe vir
My.

[15] Toe almal wat nou wakker geword het, so 'n
onbeskryflike geraas en so 'n storm der storms bo
hulleself sien, en heeltemal wakker word deur tien
bliksems wat gelyktydig teen die oewer slaan, kom hulle
gou orent en die leerlinge hardloop vinnig na My toe en
wek My met luide krete van angs!

[16] En Judas sé, heeltemal ontsteld: “Maar Meester!
Hoe kan U tog slaap in hierdie storm van die elemente?
Die bliksems lyk soos reén wat uit die hemele val. Wie is
hier ook maar 'n oomblik veilig teen die dood? Help,
Meester, anders word die hele aarde verwoes!”

[17] Ek sé: “Is jy al deur "n bliksem getref?” Judas sé: “Tot
nou toe weliswaar nog nie; maar wat tot nou toe nog nie
gebeur het nie, dit kan met hierdie storm tog nog wel
baie maklik gebeur! Dus praat ek slegs nog maar solank
ek in die lewe is; die volgende bliksem kan my wel vir
altyd die praat belet!”

[18] Terwyl Judas dit nog sé, rol die vloedgolf met
ontsettende gedreun en lawaai die inham in; en omdat
die vloedwater opsigtelik verskeie vadems hoér is as ons
staanplek in die tuin, begin al die leerlinge te skreeu en
“n paar vlug selfs na die nabygeleé heuwel, waarvandaan
hulle egter gou deur die duisende bliksemstrale gedryf
word. “Meester, help ons as U kan en wil, anders oorleef
ons dit nie!”, roep daar nou honderde van hulle. Slegs
Matthédis, Jairus, JonaEl en hulle engel laat hulleself nie
van stryk bring nie en is byna met hulle werk klaar.

[19] Nogtans stop Ek die storm wat betref sy blinde
geraas en woede egter nie, maar laat hom sy gang gaan;
hy mag net nie die geringste skade veroorsaak nie!



